
 

 

Konur skulu ekki skrifa. Í minningu Rasha Namer al-Ali   

Það eru ekki bara Síonistar í Ísrael, sem lifa samkvæmt ævagömlum trúarritum. Það 

gerir einnig sú afhausarastjórn í Sýrlandi, sem Vesturveldin komu til valda til að berjast 

fyrir frelsi, lýðréttindum og mannréttindum. Aðalafhausarinn, Abu Mohammad Al-

Jolandi, réttu nafni Ahman al-Sharaa, hefur nú dubbað sig upp til forseta Sýrlands. 

Kosningar koma einhvern tíma, segir hann. 

Leiðtogar Vesturlanda bíða í röðum eftir að taka í hendi þessa eftirlýsta (af þeim 

sjálfum) morðingja og ómennis. Milljónum dala er lofað þeim, sem hafa hendur í hári 

óþverrans, sem nú hefur verið rækilega fjölmiðlasnyrtur á Vesturlöndum. 

Geislabaugur hans er skær. RÚV tekur þátt í því. Og fólk trúir! 

Þetta eru sömu fjölmiðlar og fært hafa veröldinni lygasögur og skrumstælingar um 

grimmd Bashar al-Assad. 

Eins og vænta mátti eru hafnar ofsóknir gegn þeim í Sýrlandi, sem ekki lifa og hrærast 

samkvæmt aldagömlum, íslömskum trúarritum. 

Rasha, háskólakennari í arabísku og stuðningsmaður hins kollsteypta forseta Sýrlands, 

var numin á brott, pynduð og drepin. Fingur hennar voru afhöggnir. Boðskapurinn er 

óyggjandi; Konur skyldu ekki skrifa. 

Þetta óhugnanlega morð minnir á atburð í Írak fyrir tveim áratugum síðan, þegar 

írakskir uppreisnarmenn námu á brott ítalska blaðamanninn, Giuliana Sgrena, aðra 

skrifandi konu. Landi hennar, leyniþjónustumaðurinn, Nicola Calipari, samdi um lausn 

hennar. 

Bandaríkjamenn óttuðust greinilega penna skrifandi konu, höfðu verið andvígir 

samningum, vildu þess í stað beita vopnavaldi. Írakarnir vöruðu Giuliana við hættunni. 

Á leið til flugvallarins gerðu bandarískir hermenn árás. Giuliana slapp, en Nicola var 

myrtur. 

